Nafarroako Parlamentuko Mahaiak, 2013ko maiatzaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bikendi Barea Aiestaran jaunak aurkeztutako galdera, eragile sozial eta ekonomikoekin ekonomia suspertze aldera bilera-txanda bat hasteari eta horrek Ekonomia eta Enplegua Dinamizatzeko Mahaiarekin duen bateragarritasunari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko maiatzaren 13an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bikendi Barea Aiestaranek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak Osoko Bilkuran ahoz erantzun dezan:

Nafarroako Gobernuak ba al du asmorik bilera-txanda bat hasteko kontzertazio sozialaren esparruan parte hartzen duten eragile sozial eta ekonomikoekin, ekonomia suspertu, enplegua sustatu eta oinarrizko gizarte zerbitzuak mantentze aldera? 

Nafarroako Gobernuak uste du halako ekimen bat bateragarria dela Ekonomia eta Enplegua Dinamizatzeko Mahaiarekin?

Iruñean, 2013ko maiatzaren 9an

Foru parlamentaria: Bikendi Barea Aiestaran

